
GOUVÈNÈ CUOMO ANONSE Y AP SISPANN FÈMTI LIY SIKILASYON KI AN RAPÒ 
AK KONSTRIKSYON YO PANDAN WIKENN FÈT AKSYON DEGRAS LA  

  
Fèmti y ap Sispann pandan Wikenn Fèt la ap Sipòte Inisyativ Drivers First 

Gouvènè Cuomo a pou Soulaje Blokis sou Otowout Eta a yo  
  

Pa Gen Okenn Fèmti Liy Ki Pa Esansyèl Pandan Peryòd Vwayaj Chaje yo  
  
  
Gouvènè Andrew M. Cuomo te anonse jodi a ke fèmti tanporè sou liy yo pou pwojè 
konstwiksyon wout ak pon yo sou otowout Eta New York yo, pral sispann soti apati 
Mèkredi 27 Novanm a 6 a.m, pou rive nan Lendi 2 Desanm a 6 a.m., pou kapab 
akomode vwayajè yo pandan wikenn Vakans Fèt Aksyon De Gras (Thanksgiving) chaje 
yo. Lè yo sispann konstriksyon yo, sa ap sipòte inisyativ Drivers First (Chofè yo an 
Premye) Gouvènè Cuomo a, ki priyorize rann wout yo pi pratik pou chofè yo pou redui 
blokis sikilasyon ak reta nan vwayaj yo akoz travay k ap fèt sou pon ak wout yo.  
  
Y’ap raple moun New York yo tou ke fòs lapolis lokal ak eta a yo pral patisipe nan yon 
kapay ranfòsman pou moun ki ap kondwi ki pa an kondisyon yo soti nan Mèkredi 27 
Novanm rive Dimanch 1 Desanm. Kanpay ranfòsman ak edikasyon an elabore pou 
anpeche konpòtman moun k'ap kondi nan fason danjre sou wout eta ak lokal yo. 
Otomobilis yo ka atann yo a wè fòs lapolis yo ki ap kanpe epi arete chofè ki pa an 
kondisyon yo pou ka kenbe wout New York yo sekirize pandan wikenn fèt sa a.  
  
"Vakans Fèt Aksyon Degras la se youn nan moman ki gen plis vwayaj pandan ane a epi 
nou vle fè tout sa nou kapab pou fasilite sikilasyon epi ede Nouyòkè yo rive nan 
destinasyon yo bezwen san danje epi rapidman", Gouvènè Cuomo te deklare. "Mwen 
mande tout chofè pou kondwi ak prekosyon, rete an alèt epi pa distrè pandan w'ap 
kondi - epi si w bezwen reponn yon apèl oswa yon tèks nan telefòn, itilize youn nan 
plizyè espas repo yo oswa arè pou voye tèks yo. Mwen swete tout Nouyòkè yo yon bon 
Fèt Aksyon Degras an tout sekirite."  
  
Gouvènè Cuomo ap ankouraje tou otomobilis yo pou yo respekte Lwa Move Over (Mete 
w Akote) eta a ki egzije chofè yo pou yo ralanti, epi chanje liy sikilasyon lè yo ka fè sa 
ak pridans pou veyikil fòs lapolis, kamyon ponpye, anbilans, kamyon remòkaj, ak veyikil 
konstriksyon oswa antretyen ki kanpe sou bò wout yo toupatou nan eta a. Lwa a te 
adopte an 2011 pou pwoteje Nouyokè k ap travay sou wout la e yo te elaji l depi lè sa 
pou mete plis kalite veyikil ijans ak risk.  
  
Komisè Depatman Transpò Eta New York la (New York State Department of 
Transportation), Marie Therese Dominguez te deklare, "Gouvènè Cuomo konprann 
bezwen pou fè sikilasyon bouje pandan vakans Fèt Aksyon Degras la, epi gras a efò li 
otomobilis yo pral kapab ale ak soti nan destinasyon yo pi vit ak pi fasil nan fen semèn 



sa a. Nou swete chak moun yon jwayez Fèt Aksyon Degras epi nou mande chofè yo 
pou kondwi ak pridans, sispann kondui avèk kapasite afebli epi jwi wikenn vakans ou 
san danje".  
  
Direktè Egzekitif Otorite Thruway (Thruway Authority) Eta New York la, Matthew J. 
Driscoll, te deklare "Sispann travay wout wikenn chaje sa a pèmèt chofè yo pase 
mwens tan sou wout la, epi pase plis tan avèk zanmi ak fanmi yo. Pandan n'ap vwayaje, 
sonje rete an alèt pou sekouris ijans yo ak lòt travayè ki ka ede chofè yo sou wout la 
oswa netwaye nèj ak glas pandan move tan. Rete an alèt, ralanti ak raze a kote ka sove 
lavi moun".  
  
Mark J.F. Schroeder, Komisè Egzekitif Adjwen Depatman Veyikil a Motè 
(Department of Motor Vehicles, DMV) ak Prezidan pa Enterim Komite Sekirite 
Sikilasyon Gouvènè a (Governor’s Traffic Safety Committee), te deklare: "Espwa 
mwen se pou tout moun pase yon konje ki an sekirite ak kè kontan, epi yon fason nou 
tout ka ede fè sa rive se kondwi ak responsabilite. Sa a se moman vwayaj ki pi chaje 
nan ane a, kidonk chofè yo ta dwe bay tèt yo plis tan pou ale nan destinasyon yo, 
respekte limit vitès la epi pran pasyans. Nou rekonesan paske yo kanpe konstriksyon 
ankò pou fasilite sikilasyon sou wout yo, men mwen vle raple chofè yo ke yo toujou 
egzije yo pou yo raze akote si ou ka fè sa san danje lè gen yon machin ijans, kamyon 
remokaj oswa machin konstriksyon sou bò wout la".  
  
Komisè Lapolis Eta New York la, Keith M. Corlett te deklare, "Sispansyon 
konstriksyon pandan peryòd vwayaj chaje Fèt Aksyon Degras la pral ede fè sikilasyon 
bouje epi tou amelyore sekirite chofè yo sou otowout nou yo. Twoup Eta yo pral trè vizib 
pandan tout wikenn lan, epi nou ankouraje chofè yo pou jwe wòl pa yo nan obeyi limit 
vitès ki afiche yo, mete telefòn entelijan yo akote, ak planifye pou kondwi yon fason pou 
antre lakay ou san danje si plan pou vankans ou an gen alkòl ladan".  
  
Yo ankouraje otomobilis yo pou yo itilize 64 arè kote yo ka kanpe pou yo voye mesaj 
tèks yo, menm jan ak Zòn Sèvis yo, Zòn Repo yo ak Sant Akèy yo ki sitiye toupatou nan 
eta a jan sa nesesè pou yo ka voye mesaj tèks, fè apèl nan telefòn, ak lòt bagay ke yo 
pa ka fè lè y ap kondwi yo.  
  
Chofè yo dwe konnen ke li pwobab pou yo kontinye fè kèk travay dèyè baryè an beton 
pèmanan oswa pou reparasyon ijans yo. Ap genyen yon ti varyasyon pou sèten pwojè 
Thruway baze sou volim trafik anvan yo. W ap jwenn yon orè ki bay plis detay sou fèmti 
wout Thruway yo pandan wikenn fèt lan ki disponib isit la.  
  
Otorite Thruway ankouraje otomobilis yo telechaje aplikasyon mobil li a, ki disponib pou 
yo telechaje gratis sou aparèy iPhone ak Android yo. Aplikasyon an bay otomobilis yo 
enfòmasyon sou sikilasyon an nan tan reyèl, ansanm avèk asistans pou navigasyon 
pandan yo sou wout. Otomobilis yo ka enskri tou pou yo resevwa imèl TRANSalert k ap 
bay dènye enfòmasyon sou kondisyon sikilasyon sou Thruway a isit la.  
  
Vwayajè yo kapab tcheke NYSDOT 511NY anvan yo vwayaje, lè yo rele 5-1-1, vizite sit 
entènèt 511 la isit la, oswa telechaje aplikasyon mobil gratis 511NY la sou iTunes oswa 
sou Google Play. Sèvis gratis la ap pèmèt itilizatè yo verifye kondisyon wout yo, gade 
kamera sikilasyon yo ak lyen pou jwenn enfòmasyon sou transpò ayeryen ak sou 

http://www.thruway.ny.gov/travelers/laneclosures/
http://www.thruway.ny.gov/travelers/mobile-app.html
https://wwwapps.thruway.ny.gov/tas/index.aspx#_blank
https://protect2.fireeye.com/url?k=60729d31-3c517aea-60706404-0cc47aa8c6e0-fe1b0a15889952d2&q=1&u=https%3A%2F%2Fwww.511ny.org%2F


transpò komen yo. Kounye a aplikasyon an ofri yon mòd Kondwi (Drive), ki sonnen pou 
avèti moun k ap kondwi sou yon wout yo si gen aksidan osinon konstriksyon.  
  
Depatman Veyikil Motorize a (Department of Motor Vehicles) ap ankouraje chofè yo pou 
yo itilize aplikasyon Gen yon Plan (Have a Plan) an pou ede jwenn yon wout sekirize 
pou ale lakay yo lè yo soti nan yon selebrasyon kote yo ka te ap bwè alkòl. Aplikasyon 
gratis Komite Sekirite Sikilasyon Gouvènè a ak Fondasyon NYS STOP-DWI la te mete 
disponib lan pèmèt itilizatè a deziyen yon chofè, rele yon taksi oswa woulib pataje, epi 
revize konsekans ki genyen lè moun kondi pandan yo nan kapasite afebli. Itilizatè a ka 
menm itilize aplikasyon an pou yo fè rapò sou yon chofè ki sou oswa ki dwoge. 
Aplikasyon an disponib pou telefòn entèlijan Apple, Android, ak Windows.  
  
Swiv DOT Eta New York lan sou Twitter: @NYSDOT ak sou Facebook nan Depatman 
Transpò Eta New York.  
  
Swiv Otorite Thruway Eta New York sou Twitter: @NYSThruway ak sou Facebook nan 
Otorite Thruway Eta New York.  
  
  

###  
  
 

Lòt nouvèl disponib sou sitwèb www.governor.ny.gov 

Eta New York | Chanm Egzekitif |press.office@exec.ny.gov | 518.474.8418  

 

ANILE ENSKRIPSYON OU 

 

https://protect2.fireeye.com/url?k=fe517e71-a2758810-fe538744-0cc47a6d17e0-e995a1479ac74a88&q=1&u=http%3A%2F%2Fwww.stopdwi.org%2Fmobileapp%3F_sm_au_%3DiVV7TJ14F65sWJ3P%23_blank
https://twitter.com/NYSDOT
https://protect2.fireeye.com/url?k=eec711ec-b2462917-eec5e8d9-000babd9f8b3-b478f7cb33b479c7&q=1&u=https%3A%2F%2Fwww.facebook.com%2FNYSDOT
https://protect2.fireeye.com/url?k=eec711ec-b2462917-eec5e8d9-000babd9f8b3-b478f7cb33b479c7&q=1&u=https%3A%2F%2Fwww.facebook.com%2FNYSDOT
https://twitter.com/NYSThruway
https://protect2.fireeye.com/url?k=711ef004-2d9fc8ff-711c0931-000babd9f8b3-a2ab08ff3f7e7e8a&q=1&u=https%3A%2F%2Fwww.facebook.com%2FNYS-Thruway-Authority-529852543796332%2F
http://www.governor.ny.gov/
mailto:press.office@exec.ny.gov
https://protect2.fireeye.com/url?k=0f681503-5350b3be-0f6aec36-000babd9fa3f-76b7b0cb8f8acb58&q=1&u=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRES1C5833039F9A0E0C852584BF0047F6BC00000000000000000000000000000000

